
	1. Վարչապետի աշխատակազմի տեսչական մարմինների աշխատանքների համակարգման գրասենյակ

	04.04.2022թ.

	
	/48.63/10442-2022

	          Նախագծի վերաբերյալ սկզբունքային առաջարկություններ չկան, միևնույն ժամանակ առաջարկում եմ Նախագծով նախատեսվող «տեխնիկական անվտանգության» բառերի լրացումը կատարել «շահագործման» բառից հետո՝ ելնելով շարահյուսական կանոններից:

	Ընդունվել է
Նախագծում կատարվել է համապատասխան փոփոխություն:

	2. Տարածքային կառավարման և ենթակառուցվածքների նախարարություն
	04.04.2022թ.


	
	ԳՍ/15.2/8040-2022

	Առաջարկություն և դիտողություն չկա
	

	3. Ֆինանսների նախարարություն
	07.04.2022թ.


	
	01/11-4/5698-2022

	          Դիտողություններ և առաջարկություններ չկա

	

	4. Շրջակա միջավայրի նախարարություն
	05.04.2022թ.

	
	1/14.2/5375

	 1. 1-ին կետն անհրաժեշտ է խմբագրել, քանի որ առաջարկվող տարբերակով  ստացվում է «ՋՐԱՅԻՆ ԼՈՂԱՄԻՋՈՑՆԵՐԻ ԿԱՌՈՒՑՎԱԾՔԻ ԵՎ ԱՆՎՏԱՆԳ ՏԵԽՆԻԿԱԿԱՆ ԱՆՎՏԱՆԳՈՒԹՅԱՆ ՇԱՀԱԳՈՐԾՄԱՆ ԿԱՆՈՆՆԵՐԸ ՀԱՍՏԱՏԵԼՈՒ ՄԱՍԻՆ»,

	Ընդունվել է
Նախագծում  կատարվել է համապատասխան փոփոխություն

	2. լրացնել նոր կետ, համաձայն որի Հայաստանի Հանրապետության կառավարության 2006 թվականի սեպտեմբերի 7-ի N 1945-Ն որոշման նախաբանում հղում կատարել «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 4-րդ հոդվածի վերջին պարբերությանը, 5-րդ հոդվածին և 6-րդ հոդվածի 1-ին մասի 5-րդ կետին՝ ապահովելով գործող որոշման լիազորող նորմը։


	Ընդունվել է
Նախագծում  կատարվել է համապատասխան փոփոխություն

	5. Բարձր տեխնոլոգիական արդյունաբերության նախարարություն
	06.04.2022թ.

	
	01/17.1/2558-2022

	Նախագծի նախաբանում ի թիվս այլնի՝ հղում է կատարված նաև «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի վերջին պարբերությանը, որի համաձայն՝
«Տեխնիկական և հատուկ նշանակության հրավառությունների չափորոշիչները, ինչպես նաև տեխնիկական անվտանգության ոլորտում տեխնիկական անվտանգության նորմերը, կանոնները և հրահանգները սահմանվում են Հայաստանի Հանրապետության կառավարության որոշմամբ:»:
Միաժամանակ նշենք, որ վերոնշյալ լիազորող նորմը Որոշման մեջ ներառելուն առնչվող որևիցե կարգավորում Նախագծով նախատեսված չէ:
Ելնելով վերոգրյալից՝ Որոշման մեջ լիազորող նորմի բացակայության հարցը կարգավորելու համար առաջարկում ենք Նախագծով նախատեսել նաև Որոշման նախաբանում լրացում կատարելու մասին դրույթ:

	Ընդունվել է
Նախագծում  կատարվել է համապատասխան փոփոխություն

	6. Արդարադատության նախարարություն
	21.04.2022թ.

	
	N/27.1/17418-2022

	1. «Հայաստանի Հանրապետության կառավարության 2006 թվականի սեպտեմբերի 7-ի 1945-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարվում «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի (այսուհետ՝ Օրենք) 4-րդ հոդվածի վերջին պարբերությանը: Այս առումով անհրաժեշտ է նկատի ունենալ «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասի պահանջը, որի համաձայն՝ Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Այսինքն, ըստ էության, Օրենքի 4-րդ հոդվածում առկա է չհամարակալված երկրորդ մաս, որն էլ անհրաժեշտ է վկայակոչել Նախագծի նախաբանում:
Նույն դիտողությունը վերաբերում է նաև Նախագծի 2-րդ կետին, որի համաձայն՝ նախատեսվում է Հայաստանի Հանրապետության կառավարության 2006 թվականի սեպտեմբերի 7-ի 1945-Ն որոշման (այսուհետ՝ Որոշում) 1-ին կետում «հաստատել» բառից առաջ լրացնել «Ղեկավարվելով «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 4-րդ հոդվածի վերջին պարբերությամբ՝» բառերը:

	Ընդունվել է
Նախագծում կատարվել են համապաասխան փոփոխություններ

	2. Նախագծի 1-ին կետով նախատեսվում է Որոշման և հավելվածի վերնագրերում, Որոշման 1-ին կետում «շահագործման» բառից հետո լրացնել «տեխնիկական անվտանգության» բառերը: Այս առումով անհրաժեշտ է համապատասխան փոփոխություն կատարել նաև Որոշմամբ հաստատված «Կանոնների» (այսուհետ՝ Կանոններ) 1-ին կետում, ինչպես նաև համանման կարգավորում պարունակող այլ կետերում:

	Ընդունվել է
Նախագծում կատարվել են համապատասխան լրացումներ

	3. Նախագծի 2-րդ կետով նախատեսվում է Որոշման 1-ին կետում «հաստատել» բառից առաջ լրացնել «Ղեկավարվելով «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 4-րդ հոդվածի վերջին պարբերությամբ՝» բառերը, այսինքն՝ լրացնել լիազորող նորմը: Այս առումով հարկ է նկատի ունենալ հետևյալը. «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի համաձայն՝ Նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:  Հետևապես, վերոնշյալի հաշվառմամբ, Որոշման ընդունման լիազորող նորմն անհրաժեշտ է լրացնել Որոշման նախաբանում, այլ ոչ թե 1-ին կետում: 
Բացի այդ, ներկայացված Նախագծի նախաբանում հղում է կատարվում նաև «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 5-րդ հոդվածին, որը սահմանում է Տեխնիկական անվտանգության ոլորտի օրենսդրության բովանդակությունը և 6-րդ հոդվածի 1-ին մասի 5-րդ կետին, որի համաձայն՝ Սույն օրենքի իմաստով արտադրական վտանգավոր օբյեկտ են համարվում ջրային լողամիջոցները, բացառությամբ ջրային հեծանիվների և առանց շարժիչի նավակների, այդ թվում՝ փչովի: Այս առումով առաջարկում ենք Որոշման նախաբանում ևս հղում կատարել «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 5-րդ հոդվածին և 6-րդ հոդվածի 1-ին մասի 5-րդ կետին՝ նկատի ունենալով «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջը, ինչպես նաև նույն օրենքի 17-րդ հոդվածի 2-րդ մասի կարգավորումըը, որի համաձայն՝ Նորմատիվ իրավական ակտերով սահմանված նորմերի անհիմն կրկնություններից խուսափելու նպատակով իրավական ակտում կիրառվում են հղումներ: Հղումները նորմատիվ իրավական ակտի հոդվածներում, մասերում, կետերում, ենթակետերում, պարբերություններում նորմատիվ իրավական այլ ակտի հոդվածներին, մասերին, կետերին, ենթակետերին, պարբերություններին, ինչպես նաև նորմատիվ իրավական այլ ակտերին կամ դրանց առանձին դրույթներին կիրառվում են նաև, երբ անհրաժեշտ է ընդգծել այդ դրույթների փոխադարձ կապը:

	

	4. Հարկ է նշել նաև, որ Որոշման վերնագրում և 1-ին կետում «ՀԱՍՏԱՏԵԼՈՒ» և «Հաստատել» բառերն անհրաժեշտ է համապատասխանաբար փոխարինել «ՍԱՀՄԱՆԵԼՈՒ» և «Սահմանել» բառերով՝ հաշվի առնելով Օրենքի 4-րդ հոդվածի 2-րդ մասի կարգավորումը:

	Ընդունվել է
Նախագծում կատարվել է համապատասխան փոփոխություն

